
Tilkynning um afgreiðslu máls

Fjárhagsáætlun 2027 - erindi til sveitarstjórnar.

Á 450. fundi sveitarstjórnar Hvalfjarðarsveitar sem haldinn var 29.9.2026 var tekið fyrir:

Framlögð erindi frá Starfgreinasambandi Íslands(SGS), sem samanstendur af 18 
stéttarfélögum víða um land og frá formönnum VR, Landssambands verslunarmanna og 
fagfélaga varðandi stöðu efnahagsmála og stöðu á vinnumarkaði í ljósi hárrar verðbólgu og 
vaxta.

Oddviti lagði fram eftirfarandi tillögu:

Sveitarstjórn Hvalfjarðarsveitar tekur heilshugar undir ályktun landsþings Sambands íslenskra 
sveitarfélaga varðandi gjaldskrár og breytingar á þeim árið 2027 og mun leggja sitt af mörkum 
til þess sameiginlega átaks sem þar er kallað eftir. Sveitarfélagið mun við ákvörðun gjaldskráa 
fyrir árið 2027 fylgja þeirri línu að halda almennum hækkunum innan 2,5% og sýna þannig 
ábyrgð í verki í baráttunni við verðbólgu og háa vexti. Mikilvægt er að allir helstu aðilar 
samfélagsins axli ábyrgð og standi saman að því að skapa aukinn efnahagslegan 
stöðugleika. Hvalfjarðarsveit telur sérstaklega brýnt að kjarasamningar haldi og að ríki, 
sveitarfélög og stofnanir þeirra leggi sameiginlega sitt af mörkum með festu og ábyrgri 
gjaldtöku. Jafnframt tekur Hvalfjarðarsveit eindregið undir hvatningu til ríkisvaldsins um að 
endurskoða fyrirliggjandi áform um hækkanir gjaldskráa og álaga sem áhrif hafa á heimili og 
fyrirtæki og koma af fullum þunga að þessu sameiginlega verkefni. Árangur næst ekki nema 
ábyrgðin sé sameiginleg og ríki og sveitarfélög gangi í takt. Markmiðið er skýrt: að stuðla að 
því að kjarasamningar haldi, verðbólga hjaðni og vextir lækki. 

Tillagan borin undir atkvæði og samþykkt með 7 atkvæðum.
Til máls tóku: HB, ÞMJ, EÞ og GSG.

Það tilkynnist hér með.

Virðingarfyllst,

Guðný Tómasdóttir
Ritari

